Distritacion Electoral

» Consulta a Pueblos ; I N E
y Comunidades Indigenas g

Instituto Nacional Electoral

Proceso de distritacion electoral en México

Jemi oméaana kawi Mésiko pakotami ayéna si bawerd,mapu ali nakuliwiwa jawami, a
nayuri wikd nakurisa ko owiami nijia kipu boto, bikianatami ju jawami poder ejecutivo,
poder legislativo ali poder judicial .JAwami poder legislativo jena napawika raichaka ela
ali buyana leyes,kiti nurama jemi oméaana kawichiaye:chona si nakuuri diputados ali
senadores.Diputados ko a representari suwaba pakotami omaana pereami ali uméra si
raicha ami Congreso de la Unién,jena nakuliwiwa sinibi bikia bamiali neraa.

Jemi oméana kawi Mésiko sinéami kipu boto anari natiki,ayéna si jawéba diputados,a be
rojanaba kawi mapu ona wika rejéwa pakotami,kiti anawi buyama kipu boto,kiti ibili
diputado representarima chopi iki pakotami.Jena aniliwa distritos electorales,jaréana
okuaa rejowa ali anawitipo boto.

A nura oseruami Konstitucién Politicas de los Estados unidos Mexicanos mapu jemi
omaana kawichiaye a rojonaari pobalos ali jipiko nird 300 distritos,mapu ona simiaka
bawerama pakotami,kiti si jawaba diputados federales, omaana estados ayéna jawabo
diputados locales, enéka distritos electorales.

¢, Qué es un distrito electoral?

Bilé distrito electoral ju mapu ona wika peré pakotami, anari rojanaba pobalos mapu nira
omaana estados,jiti anari ompama nijia kipu boto mapu ali nakuliwiwa diputados,kiti ibili
diputados nayudriami chopi iki pakotami a representarima.

¢, Qué es la distritacion electoral?

Na néchali a newa Instituto Nacional Electoral INE,kiti anéri rojandba pobalos mapu ona
wika rejowa,kiti biléna bi nima mapu ona botarima pakotami, nakiwa kiti anawi nayarima
weé nakurisa ko pakotami.

Ma newaya néchali proyectos anari rojanama comunidades indigenas,echi kitera INE a
narima jawami omaana rejoéamikiti ayena neéma mapu nariwi, ali osaka nijima kipu
natalimapu churekd anawi ripima suma distritos electorales,kami wilimea waluala
distrito,kiti sinéami ikiwima.

¢Para qué sirve?

A rojanaba pakotami kiti ibili distrito electoral anari nima botariami,jemi omaana chirika
nima ali kipu boto anari natéma.

¢Porgque es necesaria la distritacion electoral?

Ala nima rojanésiwa distritos,kiti chimi pereami,nakd eenami,ayéna sinibi awi kuuchi,wiké
suwisimi oma,jarecho meké simia,ali joréana wik& rejowa,ali joreana ma ke wesi
rejowa,sinibi bamiali chirika iki,joréana wika ijinali botariami,joreana pe okuaa ,ala nima
ayaapi enéwa omaana distritos,acha anari nijia kipu boto,mapu kisapi nakuliwiwa
jawami.

¢,Cuales son las reglas para la distritaciéon?

Naki jAwami kiti omaana distritos electorales,chopi iki nima botariami sibini,omaana
municipios mapu oné wika rejowa raramuri,pe chirika ripima kiti sinéami biléana bi distrito
umeérima baweraa,machisaa ali raichama,we rojaa ali mekabé tumu perélisa ko,echi kiti
be napabuliwa municipios mapu on& wik& raramuri peré kiti sinibi si nakdrima nakuliwa

jawami.

¢,Cuando y cémo se realiza?

LI

Na bamiali 2016 ali 2017 INE a jawama distritos mapu ona wiké rejowa pakotami jemi
omaana kawi Mésiko,ali jawama distritos locales omaana estados mapu reka: Baja
California Sur,Campeche,Colima,Chiapas,Ciudad de
México,Guanajuato,Guerrero,Jalisco,México,Michoacan,Morelos,Nuevo
Ledn,Querétaro,San Luis Potosi,Sonora,Tabasco,Yucatan,Chihuahua y Durango.

Omaana estados nirima foros chona yua raichaba raramuri ikasiwami,kiti INE ikirima
mapu rekd nocha jemi omaana respresentantes partidos politicos yua,diputados
locales,jawami electorales ,diputados federales ,ali suwéaba kiti ikiwima natéami raichali
ali néchali mapu newa INE.

¢, Quiénes participa?

Na nochali a ruyeliwa suwaba napabla jawami partidos politicos,jawami estados
muchdwami,municipios jawami,diputados locales, electorales locales ali federales ali
suwaba raramuri omaana pobalos ali municipios pereami, mapu a machindli sebali
raichali.

¢Cuando serealizay como se realiza la consulta?

Newaka foros ciudadanos,owika pakotami ali ikisiwami omaana estados pereami ayena
ruyeliwa chureka olaba ,kiti biléna bi simiaka bawerama pakotami,bacha ikiwima raichali
ali si nakurima kipu natali nijia sumé peréami sébali raichali napabusa,checho ku
ikiripa,chureka nisa re ali kami jasa re distritos electorales ,kiti machik& ayéna nijipa kipu
natali,jit chirikd wee nochdma jawami electorali.

Chona jonsa ko ikisiwami suma peréami a nijima osaké kipu néatali ami INE,echi oseli a
simérima ojisina Juntas Locales ali distritales mapu jawi omaana kawichiaye,ma simirisa
ko nariwami distritacion electoral,ma suwénima na ndochali, INE ma ikisa ali elasa,ma
eldba ale kdmi che jawaba distritacion federal.

Kiti ala nima narili suwaba pakotami sumé peréami , INE a yua nochama nakurika anawi
INALI Instituto Nacional de Lenguas Indigenas,chirika nakurima cho CDI Comision
Nacional para el Desarrollo de los Pueblos Indigenas.

¢, Quiénes participan en la consulta?

Suwdéba rardmuri suma komirachi pereami,jAwami ikisiwami ali representantes ka
jawami.

ilkiwika si nedsij..sinéami nakurisa ko Mésiko ... jche wika nima..!

